
“PËR KONSUTIMIN PUBLIK PËR DRAFT-PLANIN E MENAXHIMI T TË 

MBETJEVE TË NGURTA URBANE – BASHKIA SKRAPAR”   

 
Bazuar në Ligjin Nr.139/2015 “Për Vetëqeverisjen Vendore”, neni 9 pika 1.2 a), c), neni 16 pika 
1, neni 18, neni 54 shkronja e), si dhe referuar Ligjit Nr.146/2014, “Për Njoftimin dhe 
Konsultimin Publik”, Bashkia Skrapar organizoi sot, e martë 8 tetor 2019 ora 12:00 në ambientet 
e Bashkisë Skrapar konsultimin publik mbi “Draft – Planin e Menaxhimit të Mbetjeve të 
Ngurta Urbane” me pjesëmarrjen e banorëve të qytetit Çorovodë. 

 
Konsultimi u hap z.Fatjon Kaloçi, Sekretar i Përgjithshëm i Bashkisë Skrapar i cili falenderoi të 
pranishmit për pjesëmarrjen në këtë dëgjesë publike. Një ndër problematikat që n’a përfshin të 
gjithëve janë mbetjet urbane. Ne, si bashki jemi duke analizuar Draft Planin për Menaxhimin e 
Mbetjeve së bashku me ne ndodhet edhe Menaxherja e Projektit për Qarkun Berat znj.Mirela 
Buhuri. z.Kaloçi theksoi se në thelb të këtij takimi është përfshirja e publikut në vendimarrje, dhe 
paralelisht bashkia do të nxisi forma të tilla që përpara se institucioni ynë të paraqes propozime 
të planeve që zgjasin në vite, por edhe çdo tematikë që kërkon zërin e komunitetit të ju drejtohet 
më shpesh, jo vetëm për faktin se kjo përbën detyrim ligjor por edhe për të vendosur ura 
komunikimi mes aktorëve të interest. Pasi falenderoi në emër të Kryetarit të Bashkisë të 
pranishmit, z.Kaloçi i dha fjalën e rastit znj.Mirela Buhuri, Menaxhere e Projektit të Menaxhimit 
të Mbetjeve të Ngurta në Qarkun Berat. 

 
Znj. Mirela Buhuri (Menaxhere e Projektit):  

Përshëndetje! Unë jam Projekt Menaxherja e Planit të Menaxhimit të Mbetjeve Urbane. Ky 
projekt ka filluar të zbatohet në vitin 2017. Bashkia Skrapar ka patur një bashkëpunim të 
suksesshëm nëpërmjet grupit të kompetencave. Në thelb projekti synon katër objektiva kryesorë 
që nisin nga:  

1 – Hartimi i plotë në përputhje me bazën ligjore dhe sfidat e reja të menaxhimit të mbetjeve. 
2 – Ndërgjegjësimi i Komunitetit 
3 – Planifikimi i territorit rajonal 
4 – Ndërhyrja dhe kërkesat emergjente të bashkisë. 

Skrapari hyn tek bashkitë e pastra por ka nevojë për të ndërgjegjësuar më shumë. Pikërisht edhe 
për këtë jemi sot për t’ju njohur me Planin e Menaxhimit të Mbetjeve. Ky plan duhet të kryhet 
bashkë me ju dhe për ju. Do të doja t’a shikonit veten si pjesë e Bashkisë. Të jetë i përshtatshëm 
si një komunikim që bëjmë me Skraparin.   

Prezantimi i Draft-Planit me banorët e Çorovodës. 

Znj. Sonila Hysenbelli me detyrë Specialiste e Mjedisit pranë Sektorit të Planifikim – Territorit 
bën prezantimin e detajuar të Draft Planit.  

z. Fatjon Kaloçi  (Sekretar i përgjithshëm i Bashkisë) 

Deri tani u njohëm me një përshkrim të përgjithshëm të Skraparit. Problematika e parë 
deri tani, duke e njohur të gjithë shumë mirë realitetin është infrastruktura rrugore. Këtë, 
ne e shohim si një realitet që duam t’a ndryshojmë por realisht kur shkojmë në fshatrat e 
zonave të origjinës, ne, të gjithë e dimë se rruga është problem kryesor që thonë njerëzit. 
I gjithë ky plan, nga ju duhet parë si një mundësi që një investues i huaj, do të na ofroj të 
gjithëve ne banorëve të qarkut 2.2 milon franga zviceriane dhe ky investues na e thotë 
qartë - rregulloheni këtë problem që keni me mbetjet. I gjithë drafti që do ndiqni në vijim 
synon që ne si qark të kemi një strategji të plotë sesi do të implementohet ky plan     

Znj. Sonila Hysenbelli (Specialiste e Mjedisit pranë Sektorit të Planifikim – Territorit) vijon 
prezantimin përmes paraqitjes grafike.  

z. Fatjon Kaloçi  (Sekretar i përgjithshëm i Bashkisë) 

Ajo çfarë pritet të ndodh konkretisht në Bashkinë tonë nga ky plan. Në vitet e para nga 
2020 do të shihni se në pjesën urbane në qytet do të kemi kontenierë të rinj me ngjyrat 
respektive të mbetjeve. Do të shohim sesi do të nxisim ndërgjegjësimin që do të nis nga 
tre shkollat e qytetit. Sipas këtij plani do të kemi shtim të 100 kontenierëve të rinj dhe rol 
aktiv bashkëpunimi me secilin prej jush. Ne, prandaj i bëjmë këto takime që për tema të 
caktuara të marrim mendimin tuaj.  

Znj. Sonila Hysenbelli (Specialiste e Mjedisit pranë Sektorit të Planifikim – Territorit) mbyll  
prezantimin përmes paraqitjes grafike dhe njëherësh paraqitjen e draft planit për menaxhimin e 
mbetjeve. 

Sygjerime dhe pyetje nga pjesëmarrësit: 

z. Sefedin Methoxha (qytetar) 

Para dy vitesh Bashkia Skrapar mori një nismë “T’a bëjmë qytetin më të pastër”. Kjo 
nismë u realizua me sukses dhe qyteti ynë vijon të jetë një qytet i pastër. Por dalin disa 
kërkesa të reja. E di që kjo kërkon punë dhe se nuk është e lehtë. Kam një kërkesë. Asnjë 
pallat nuk ka administrator. Kur ne kemi problem përse të mbajmë radhën ne, në Bashki 
kur fare mirë administratori shqyrton problematikat në bashki. Kjo ka mundësi t’ja 
kaluar për miratim Këshillit Bashkiak. Lidhur me temën mentaliteti ka ndryshuar. Ka 
hyrë edukata dhe dallohen që edhe fëmijët e vegjël i hedhin mbeturinat në kosha, por kjo 
punë duhet të jetë e pandalshme. Sado fonde të kesh, po nuk ndërgjegjësove popullin nuk 
arrihet asnjë qëllim i ynë. 

z. Fatjon Kaloçi  (Sekretar i përgjithshëm i Bashkisë) 

Lidhur me parashtrimin e parë, Skrapari është e vërtetë se vijon të mbetet një qytet i 
pastër dhe kjo tregon se bashkëpunimi komunitet - bashki ekziston shumë i fortë. A ka 
gjëra që duhen përmirësuar?! Patjetër që po. Mbi çështjen për Administratorët e 
pallateve, unë personalisht e vlerësoj shumë që këto propozime vijnë nga ju. Brenda 
godinave të institucioneve tona, ne shumë herë e kemi ngritur këtë ide, por nuk është 
finalizuar. Pikërisht kjo nismë që lind nga komuniteti është për t’u përshëndetur, pasi 
mund të jetë ky presion qytetar që në një farë mënyre mund t’a bëj komunitetin të forcoj 
idenë se “na duhet vërtet administratori” për të na përfaqësuar. Ne do të synojmë të 
realizojmë një draft, si ky i sotmi që kërkon pak kohë dhe në çdo moment ashtu si po jua 
prezantojmë sot këtë nismë, do të mblidhemi për të diskutuar për këtë temë. Ne, në punët 
dhe detyrat jemi të përkohshëm në përfaqësimet e një detyre dhe ajo që ka rëndësi është 
ndarja e mendimeve me ju pasi statusin qytetar të së njëjtit qytet do ta kemi gjatë gjithë 
kohës, përpos detyrave që kemi 

znj. Gështenja Omeri (qytetar). 

Përshëndetje! Ky është një projekt i rëndësishëm jo vetëm për Bashkinë Skrapar por edhe  
për të gjithë ne. N’a del ne, si qytetarë, detyra të jemi në mbështetje të këtyre planeve. 
Sensibilizimi i komunitetit ka shumë probleme. Edhe komuniteti ku jetojmë nuk duhet 
harruar se vijnë nga komunitete të ndryshme. Kemi ardhur aty ku jetojmë. Dalim vetë e 
pastrojmë aty ku jetojmë, dalim pastrojmë ambjentin përreth pallatit ku banojmë. Një 
punë sensibilizuese duhet të bëhet me mësuesit, nxënësit, lidhur me administratat duhet të 
bëhet edhe një nismë për administratorët. Ne do jemi mbështës të projektit. Edhe një 
problem tjetër, në pallatin ku banoj ka një sallë interneti ku rrijnë deri vonë dhe bëjnë 
biseda me zë të lartë dhe zhurmë. Ne nuk vijmë dot në bashki se n’a quajnë spiuna. 
Mendoj se kjo duhet rregulluar. Edhe ata kanë të drejtë të punojnë por jo sa të 
shqetësojnë gjithë pallatin deri në mëngjes. 

znj. Mirela Buhuri (Menaxhere e Projektit):  

U përmend ndërgjegjësimi. Në lagjet tona të Çorovodës sipas jush si duhet t’a bëjmë  
ndërgjegjësimi?! Kush mendoni ju se është mënyra më e mirë?! Të shpërndajmë 
fletëpalosje?! 

z.Agim Hoxha (qytetar) 

Nëpërmjet Administratorit të Pallateve, mund të bëhet sensibilizim. Ai është kryesori.  
Shpërndarja e fletëpalosjeve mbase mund të ndikoj 20% në këtë sensibilizim, janë 
qytetarët vetë.       

z.Haki Sinani (qytetar) 

Mbetjet e ndërtimit që bëjnë qytetarët në pallate, apartamente. Këto duhen hequr sepse i  
kapin fëmijët dhe ju bëjnë dëm. Aty ka hekura, gozhdë. Është problem me shumë rëndësi. 
Mbetjet e biznesit që mbushin kontenierët dhe nuk kanë kapacitet për mbetjet urbane. Po 
ashtu nevoja për Administratorët e pallateve për problemet si dalja e ujërave të zeza dhe 
problemeve të tjera. 

 
Mbyllja e Takimit: 
Ora 13:05  
Kohëzgjatja e takimit: 65 minuta 

        Çorovodë, sot më 8 tetor 2019 
         Protokoll: znj.Kamela Nako 

